
| saptavimsah sargah |l

sénasahitasya ravanasyendralokopari samakramanamindréna

visnum prati sahayyartham prarthanam ravanam bhavini kale

hanisyasiti pratijiiaya visnunéndrasya nivartanam dévaih saha
raksasam yuddham vasuna sumaliné vadhasca

kailasam langhayitva tu
sasainyabalavahanah |

asasada mahateja
indralokam dasananah |l 7.27.1 |l

tasya raksasasainyasya
samantadupayasyatah |
dévalokeé babhau sabdo

bhidyamanarnavopamah || 7.27.2 |l

srutva tu ravanam prapta -
mindrascalita asanat |
devanathabravit tatra
sarvanéva samagatan |l 7.27.3 |



uttarakandam saptavimsah sargah

adityamsca vastiin rudran
sadhyamsca samarudganan |

sajja bhavata yuddhartham
ravanasya duratmanah |l 7.27.4 |

evamuktastu sakréna
devah sakrasama yudhi |

sannahya sumahasattva
yuddhasraddhasamanvitah | 7.27.5 |l

sa tu dinah paritrasto
maheéndro ravanam prati|
visnoh samipamagatya
vakyamétaduvaca ha ll 7.27.6 |

visno katham karisyami
ravanam raksasam prati |
ahoé’tibalavad rakso
yuddharthamabhivartaté | 7.27.7 |l

varapradanad balavan
na khalvanyéna hétuna |

tat tu satyam vacah karyam
yaduktam padmayonina \l 7.27.8 |l

tad yatha namucirvrtro
balirnarakasambarau |

tvadbalam samavastabhya
maya dagdhastatha kurull 7.27.9 |l

nahyanyo dévadevesa
tvadrté madhusiidana |
gatih parayanam capi
trailokyé sacaracare | 7.27.10 |

tvam hi narayanah sriman
padmanabhah sanatanah |

tvayéme sthapita lokah
sakrascaham suréesvarah | 7.27.11 |l

tvaya srstamidam sarvam
trailokyam sacardacaram |

tvameva bhagavan sarve
pravisanti yugaksayée 1 7.27.12 |l

tadacaksva yathatattvam

dévadéeva mama svayam |
asicakrasahayastvam

yotsyasé ravanam pratill 7.27.13 |l

eévamuktah sa sakréna
dévo narayanah prabhuh |
abravinna paritrasah

kartavyah sriyatam ca méll 7.27.14 |l

na tavadeésa dustatma
sakyo jétum surasuraih |
hantum capi samasadya
varadanéna durjayah |l 7.27.15 |l

sarvatha tu mahat karma
karisyati balotkatah |

raksasah putrasahito
drstamétannisargatah || 7.27.16 |l

yat tu mam tvamabhasistha
yudhyasvéti surésvara |

naham tam pratiyotsyami
ravanam raksasam yudhill 7.27.17 |

nahatva samaré satrum
visnuh pratinivartate |
durlabhascaiva kamo’dya
varaguptaddhi ravanat | 7.27.18 |

pratijané ca devendra
tvatsamipé satakrato |
bhavitasmi yathasyaham
raksaso mrtyukaranam |l 7.27.19 |l

ahaméva nihantasmi
ravanam sapurahsaram |
dévata nandayisyami
jAatva kalamupagatam |l 7.27.20 |l

état té kathitam tattvam
dévaraja sacipate |
yuddhyasva vigatatrasah

suraih sardham mahabala |l 7.27.21 |l

tato rudrah sahaditya
vasavé maruté’svinau |
sannaddha niryayusturnam
raksasanabhitah purat |l 7.27.22 |l

eétasminnantaré nadah
susruveé rajaniksayé |
tasya ravanasainyasya

prayuddhasya samantatah |l 7.27.23 |l

te prabuddha mahavirya
anyonyamabhiviksya vai |

sangramamevabhimukha
abhyavartanta hrstavat |l 7.27.24 |

tato daivatasainyanam

sanksobhah samajayata |
tadaksayam mahasainyam

drstva samaramurdhani |l 7.27.25 |l

tato yuddham samabhavad
devadanavaraksasam |

ghoram tumulanirhradam
nanapraharanodyatam || 7.27.26 |l

étasminnantare sura
raksasa ghoradarsanah |
yuddhartham samavartanta
saciva ravanasya tél 7.27.27 |l

maricasca prahastasca
mahaparsvamahoédarau |
akampané nikumbhasca
Sukah sarana éva call 7.27.28 |

samhrado dhumaketusca
mahadamstro ghatodarah |
jambumalt mahahrado
viriipaksasca raksasah |1 7.27.29 |

suptaghno yajiiakopasca

durmukhé dusanah kharah |
trisirah karaviraksah

suryasatrusca raksasah |l 7.27.30 |l

mahakayo’tikayasca
devantakanarantakau |

étaih sarvaih parivrto
mahaviryairmahabalah |l 7.27.31 |l

ravanasyaryakah sainyam
sumall pravivésa hal

sa daivataganan sarvan
nandapraharanaih Sitaih |l 7.27.32 |l

vyadhvamsayat samam kruddho
vayurjaladharaniva |

tad daivatabalam rama
hanyamanam nisacaraih |l 7.27.33 |l

pranunnam sarvato digbhyah
simhanunna mrga iva
eétasminnantare suro

vasunamastamo vasuh  7.27.34 |l

savitra iti vikhyatah
pravivésa ranajiram |

sainyaih parivrto hrstai -
rnanapraharanédyataih | 7.27.35 |

trasayanisatrusainyani
pravivésa randajiram |
tathadityau mahaviryau
tvasta pusa ca tau samam || 7.27.36 |

nirbhayau saha sainyéna
tada pravisatam rané|
tato yuddham samabhavat
suranam saha raksasaih |l 7.27.37 |

kruddhanam raksasam kirtim
samarésvanivartinam |

tatasté raksasah sarve
vibudhan samaré sthitan |l 7.27.38 |l

nanapraharanairghorai -
rjaghnuh satasahasrasah |
dévasca raksasan ghoran
mahabalaparakraman |l 7.27.39 |l

samareé vimalaih sastrai -
rupaninyuryamaksayam |
eétasminnantareé rama
sumall nama raksasah |l 7.27.40 |

nanapraharanaih kruddha -
statsainyam sé’bhyavartatal

sa daivatabalam sarvam
nanapraharanaih Sitaih | 7.27.41 |

vyadhvamsayata sankruddho
vayurjaladharam yatha |

té mahabanavarsaisca
sulaprasaih sudarunaih | 7.27.42 |

hanyamanah surah sarve

na vyatisthanta samhatah |
tato vidravyamanesu

daivatésu sumalina ll 7.27.43 |l

vasunamastamah kruddhah
savitro vai vyavasthitah |
samvrtah svairathanikaih
praharantam nisacaram | 7.27.44 |l

vikrameéna mahateja
varayamasa samyuge |
tatastayormahad yuddha -
mabhavallomaharsanam || 7.27.45 |l

sumalino vasoéscaiva
samaresvanivartinoh |

tatastasya mahabanai -
rvasuna sumahdatmana \ll 7.27.46 |l

nihatah pannagarathah
ksaneéna vinipatitah |
hatva tu samyuge tasya
ratham banasataiscitam || 7.27.47 |

gadam tasya vadharthaya
vasurjagraha panina |

tatah pragrhya diptagram
kaladandopamam gadam || 7.27.48 |

tam murdhni patayamasa
savitro vai sumalinah |
sa tasyopari colkabha
patanti vibabhau gada ll 7.27.49 |

indrapramukta garjantt
giraviva mahasanih |
tasya naivasthi na siro
na mamsam dadrsé tada ll 7.27.50 |l

gadaya bhasmatam nitam
nihatasya ranajire |

tam drstva nihatam sankhyé
raksasaste samantatah |l 7.27.51 |l

www.prapatti.com 9

Sunder Kidambi



uttarakandam saptavimsah sargah

vyadravan sahitah sarve
krosamanah parasparam |
vidravyamana vasuna
raksasa navatasthire | 7.27.52 |l

| ityarse srimadramayané valmikiyé adikavyée

uttarakande saptavimsah sargah |l

www.prapatti.com 10 Sunder Kidambi



